
作者：楊維楨　元末明初

本作品收錄於《列朝詩集/甲前07》

北溟蒼蟠赤有隻，何年飛入昭陽里。

王母抱其首，至尊撫其尾，

愛之不啻如己子。

時復嬌嘶作宮徵，寧王竊弄至尊喜。

一朝踊躍不可收，化作萬丈長黃虯。

騰怒□觴昆崙丘，五城欲崩河倒流。

老優方作《霓裳》舞，朔風忽動漁陽鼓。

鼓聲殷殷來朝陽，六龍西狩劍閣長。

歡樂極兮成悲傷，馬嵬坡下塵土香。

玉奴弦索花奴鼓，閹奴節腔渾奴舞。

阿環自品玉玲瓏，御手移遊親按譜。

風生龍爪玉星香，露濕鞍唇金縷長。

莫倚花深人不見，李摹擫笛傍宮牆。

此作品在全世界都属于公有领域，因为作者逝世已经超过100年，且作品于1931年1月1日

之前出版。

